
Аңдатпа
Студенттердің өздік жұмысы университеттердегі негізгі сабақ берудің әдісі саналады. Қазақ Ұлттық университетінің химия және химиялық технология факультетінің студенттері бейорганикалық химия курсын оқу барысында, оларға берілетін СӨЖ жаттығулар мен теориялық сұрақтардан,есептерден тұратын жеке үй тапсырмаларымен ұйымдастырылады. Бұл тапсырмаларды ұйымдастырудың әдістемесін жасау кезінде жалпы педагогикалық мәселелер шешілді. Дисциплинаны меңгерудің реттілігі белгілі болды: алғашында р-элементтерінің күрделі химиясы, одан соң металдар химиясы. Есептер мен жаттығулардың, теориялық сұрақтардың оптималды қатынасы қабылданды. Есептердің екі түрде жіктелуі ұсынылады: формасы бойынша (тура, кері, комбинирленген, пәнаралық) және құрылымы бойынша. Сонымен қатар, авторлар мақалада техникалық университеттерге арналған есептердің, тапсырмалардың және үй жұмысына берілетін сұрақтардың жалпы санын және олардың бейорганикалық химия мазмұнындағы элементтерге бөлінуін ұсынады. СӨЖ тапсырмаларын ұйымдастыруға арналған әдістеме жүйесін қосымша оқулық ретінде шығаруға болады. 
Кілт сөздер: студенттің өздік жұмысы, курс, бейорганикалық химия, есептер, үй жұмысы, есептер классификациясы, техникалық университет, мазмұн.

Аннотация
Самостоятельная работа студентов является основным методом преподавания в университетах. Студенты факультета химии и химической технологии Казахского национального университета в ходе изучения курса неорганической химии, СРС,предоставляемые им, организуются с индивидуальными домашними заданиями, состоящими из упражнений и теоретических вопросов, задач. При разработке методики организации данных заданий решались общепедагогические проблемы. Известна последовательность освоения дисциплины: сначала сложная химия р-элементов, затем химия металлов. Принято оптимальное соотношение задач и упражнений, теоретических вопросов. Предлагается классификация задач в двух формах: по форме (прямой, обратный, комбинированный, междисциплинарный) и по структуре. Кроме того, авторы предлагают в статье общее количество отчетов, заданий и вопросов для домашних заданий для технических университетов и их разбивку на элементы в содержании неорганической химии. В качестве дополнительного учебника можно вывести систему методик для организации заданий СРС. 
Ключевые слова: самостоятельная работа студента, курс, неорганическая химия, задачи, домашняя работа, классификация задач, технический университет, содержание.

Annotation
Independent work of students is considered the main method of teaching at universities. Students of the Faculty of chemistry and Chemical Technology of the Kazakh National University during the study of the course of inorganic chemistry, the SIS assigned to them are organized with individual homework,consisting of exercises and theoretical questions, problems. When developing a methodology for organizing these tasks, general pedagogical problems were solved. The sequence of mastering the discipline was known: first the complex chemistry of P-elements, then the chemistry of metals. The optimal ratio of problems and exercises, theoretical questions was adopted. It is proposed to classify problems in two types: by form (direct, inverse, combined, interdisciplinary) and by structure. In addition, the authors present in the article the total number of problems, tasks and questions for homework for technical universities and their division into elements in the content of inorganic chemistry. The methodology system for organizing the tasks of the SIS can be issued as an additional textbook.
Keywords: student independent work, course, inorganic chemistry, reports, homework, classification of reports, Technical University, content.

Кіріспе. Оқу үдерісін ұйымдастыру кезінде жоғары оқу орнының басты міндеті студенттің өздік жұмысын бейімдеу. Атақты математика. Физик және астроном Леонард Эйлер айтпақшы, “ тапсырманы басқалар орындаған кезде – барлығы түсінікті, ал өзің орындаған кезде – ештеңе шықпайды”. Студенттер оқу материалдарымен өздігінен жұмыс жасап үйрену қажет. Себебі бұл дағды студентті жаңа өмірге дайындайды, шыңдайды [1].
Химияны оқытатын техникалық университеттер студенттеріне аудиториялық сабақтардан (лекция, семинар, практикалық сабақтар, лабораториялық жұмыстар) бөлек, студенттер үй жұмысын орындату қажет. Студенттік топқа ортақ үй тапсырмасынан бас тартып, жеке үй тапсырмасын семестрге әр студентке бөлек беру қажет. 	Бұндай тапсырманы студент бірнеше бөліктермен алдын-ала қабылданған график бойынша өткізіп отырады [2-5].
Жеке үй тапсырмаларының нұсқаларын жазу үшін есептер, жаттығулар мен теориялық сұрақтар енгізілді. СӨЖ тапсырмалары үшін әдістеме жасау кезінде оқытушылар кездестіретін мәселелерді шешудің концепциясы белгілі болды:
1. Дисциплинаны оқыту реті;
2. Теориялық сұрақтардың, есептер мен жаттығулардың қатынасы;
3. Есептер түрі;
4. Зерттелетін материалдың кеңдігі мен тереңдігі;
5. Жаттығулардың қиындығы;
6. Жаттығуларда оқыту элементтерінің болуы;
7. Анықтама материалдарын қолданудың реті;
8. Жауаптарды көрсетудің әдісі.
Студенттер элементтер химиясын жалпы химияны бірінші семестрде оқығаннан кейін екінші семестрде меңгереді. Алайда қысқы демалыстан кейін кейбір студенттердің қызығушылығының төмендегенін байқауға болады. Сондықтан, екінші семестрді периодтық жүйе заңдылықтарын қайталаудан бастау керек. Соның ішінде оксидтер мен гидроксидтердің периодтық жүйе бойынша қышқыл-негіздік қасиеттерінің өзгеруіне жай заттардың қышқылмен, сілтімен, сумен әрекеттесуінің тотығу-тотықсыздану реакциясы мен тұз гидролизінің заңдылықтарын игеру қажет. Осы аталған тақырыптарды жеке үй тапсырмасына міндетті түрде бірінші бөлімге енгізу студенттердің өзіндік жұмысы арқылы қызығушылықтарын арттыруға көмектеседі. 
Әдетте, техникалық университтердегі бейорганикалық химиядағы элементтер химиясын оқыту сутегінен басталады. Содан кейін студенттер р-элементтерін: галогендер, халькогендер, бесінші, төртінші, үшінші топтарды игерумен жалғастырады. Бұндай реттілік бойынша оқыту тиімді саналады, себебі, семестрдің алғашқы жартысында күрделі материал тез игеріліп, студенттердің оқулары нәтижелі болады.
Семестрдің екінші жартысында s, d- элементтер химиясын,  ал семестр соңында f- элементтер химиясы мен асыл газдарды оқыту керек.
Есептер мен жаттығулардың, сұрақтардың арақатынасы студенттердің өздік жұмысының максималды эффективтілігін қамтамасыз ететіндей болуы міндетті. Алайда бұл туралы нақты ереже жоқ. Сондықтан танымал оқу материалдарында есептер арақатынасы үлкен көлемде айырмашылық жасайды: 10 % [6], 35 % [7], тіпті 70 % [8]. Теориялық сұрақтар қатынасына да авторлар аса назар аудармайды: 2 % [8], шамамен 25 % [7] және 70 % [6]. Мақалада ұсынылатын СӨЖ тапсырмаларындағы арақатынас техникалық университеттердегі химия-технологиялық мамандығының студенттері үшін есептер – 40%, жаттығулар – 45%, теориялық сұрақтар 15% болуы қажет.
Есептер түрлері.
Есептер заманауи бейорганикалық химияны оқу кезәнде химия-технологиялық мамандығының студенттері игеруге тиісті икемдерден тұруы қажет. Құрамы мен түрі бойынша әртүрлі болады. Құрамы бойынша жіктелу 20 түрлі есептен тұрады:
1.Элементтің атомдық массасын оның изотопты құрамы бойынша есептеу.
2. Қосылыстардың формуласы бойынша стехиометриялық есептеулер.
3. Эквиваленттілік заңына қатысты реакция теңдеулері.
4. Газ және газды қоспаның қасиеттерін бағалауға арналған есептер.
5. Термохимиялық есептер.
6. Гиббс энергиясын және энтропияны есептеуге қатысты есептер.
7. Кері реакция теңдеуіндегі өнімдердің шығымын және тепе – теңдік константасын есептеу.
8. Реакция жылдамдығының масса сақталу заңын сипаттайтын есептеулер.
9. Аррениус теңдігі, Вант-Гофф ережесі мен катализаторларға қатысты есептер.
10. Тотығу-тотықсыздану потенциалын қолдану арқылы есептеулер.
11. Ерігіштікке қатысты есептер.
12. Ерітінді дайындауға қатысты есептер.
13. Ерітіндінің концентрациясына арналған есептер.
14. Титрлеу нәтижесі бойынша ерітінді концентрациясын есептеу.
15. Ерітіндідегі реагенттерді табуға арналған стехиометриялық есептеулер.
16. Электролит емес ерітінділердің коллигативті қасиеттерін бағалауға арналған есептер.
17. Электролиттік диссоциация мен электролиттердің қасиеттерін көрсететін сандық есептер.
18. Тұз гидролизінің сандық көрсеткіштерінің есептері.
19. Гальваникалық элементтердің электроқозғалыс күшін анықтау есептері.
20. Электролиз үдерісінің есептері.
Әдетте, көптеген бейорганикалық химия пәніне арналған есептер жинағында стехиометриялық және концентрациялық есептегі тапсырмалар өте көп беріледі.Әдістемеде ондай тапсырмаларды жеке үй тапсырмасына көп қоспау ұсынылады.
Химиядағы есептерді түрі бойынша: тура, кері, комбинирленген, пәнаралық байланыстағы деп жіктеуге болады. Тура есептер химиялық заңдылықтың математикалық жазылуы. Кері есептерде бастапқы белгілі сан математикалық теңдеудің оң жағында тұрады. Комбинирленген есептер 2-3 дисциплина материалын біріктіреді. Бұндай тапсырмалар студенттердің қызығушылығын көбірек арттырады. Ал пәнаралық есептер химияның басқа да пәндермен байланысын көрсетеді. Бұндай тапсырмалар басқа да жаратылыстану ғылымдарының білімін қажет етеді.
Жаттығулар мен теориялық сұрақтар:
Дисциплина мазмұнының теориялық элементтерін игерген соң, оларды қайталауға мүмкіндік беретін жаттығулар келесідей материалдан құралуы мүмкін:
1. Химиялық қосылыстар мен минералдардың атауы мен формулалары.
2. Ядролық реакциялар.
3. Периодтық жүйеде элементтердің орналасуына сәйкес атомдардың, элементтердің және бірдей қосылыстардың қасиеттерінің өзгеру заңдылықтары.
4. Атомдардың электронды формулалары бойынша элементтердің валенттік "мүмкіндіктерін" анықтау.
5. Молекулалар мен иондардағы химиялық байланыстың түзілу механизмін, сондай-ақ олардың кеңістіктік-геометриялық құрылымын түсіндіру.
6. Молекулааралық өзара әрекеттесу.
7. Қатты заттардың кристалдық құрылымы.
8. Негізгі қышқыл реакцияларының теңдеулері және олардың ағымының бағытын реактивтер мен өнімдердің ерігіштігі мен диссоциация константаларының туындыларын салыстыру арқылы анықтау.
9. Тотығу-тотықсыздану реакцияларының теңдеулері және тотығу мен тотықсыздану жартылай реакцияларының тотығу-тотықсыздану потенциалдарын салыстыру арқылы олардың жүру бағытын анықтау.
10. Күрделі қосылыстардың формулалары мен атаулары, кешендердегі химиялық байланыс, олардың құрылымы, магниттік қасиеттері мен бояуы, ерітінділердегі "мінез-құлық".
11. Қайтымды реакциялардың химиялық тепе-теңдігініңмещысу бағытына сыртқы жағдайлардың әсері (Ле Шателье принципі).
12. Реакциялардың кинетикалық сипаттамалары (түрі, молекулалығы, кинетикалық реті).
13. Электролиттердің электролиттік диссоциациясының схемалары.
14. Қышқылдар мен негіздерді олардың күші бойынша салыстыру.
15. Қосылыстардың гидролиз теңдеулері, гидролизді күшейту және басу әдістері.
16. Электр энергиясының химиялық көздеріндегі ток түзуші реакциялар.
17. Әр түрлі қосылыстардың электролизіндегі электродтық процестер мен химиялық реакциялар.
Тапсырмалардың құрамының ерекшелігі. Бейорганикалық химия өте үлкен материалды қамтидды. Ол үздіксіз үлкейіп және тереңдеп отырады. Бейорганикалық химияның басты міндеті – ғылым мен техника қажеттіліктерін қанағаттандыратын, мақсатты қасиеттерге ие заттар алу. Бірінші курс студенттеріне де, шама келсе, оқытушылар бейорганикалық химияның “ұшы қиыры” жоқ екенін көрсету қажет. Студенттер химиялық қосылыстар, оның құрамы, қасиеттері жөнінде көп ақпарат алып, заңдылықтарды терең игеру қажет. Соған байланысты әр тапсырманың құрамы, оның жауаьы, жек үй тапсырмасының көлемі мен, ондағы есептердің үлесі өте маңызды [9].
ЖОО оқытушылары әдетте оқу үдерісі кезіндегі есептер мен жаттығулар құрамына назар аудармайды. Олар студенттер үшін білім алу үдерісінің өзі қызық деп санайды. Шынымен де, мұндай студенттер бар, бірақ, көп емес. Одан бөлек, кейбір студенттер бірінші курста оқытушының айтқанын бұлжытпай орындайды. Алайда, қазіргі студенттер үлесінің көп бөлігі – прагматиктер. Олар алып жатқан білімнің қандай жағдайда, қай уақытта керек болатынын, оларды қандай ақпарат көздерінен табуға болатынын білгісі келеді. Сондықтан, есептер, жаттығулар және теориялық сұрақтарға олардың практикалық маңыздылығы туралы қысқаша ақпарат, ал олардың жауаптарында – нені білу керек, қандай материалды қайталау керек жөнінде мағлұмат беру қажет [10].
Тапсырмалардың кешені студенттердің жеке үй тапсырмаларын қалыптастыру үшін арналады. Қазақстан Республикасының білім беру стандарттарына сәйкес, әр студенттің үй жұмысы 50 тапсырмадан тұруы қажет:
1. Бейорганикалық химияның жалпы заңдылықтары – 5;
2. Сутегі және галогендер – 5;
3. Халькогендер – 6;
4. р-элементтерінің V тобы – 6;
5. р-элементтерінің IV тобы – 4;
6. р-элементтерінің III тобы – 3;
7. s-элементтер – 4;
8. d–элементтер – 14;
9. f–элементтер – 2;
10. Асыл газдар – 1.
Үй жұмысының нұсқалары компьютерге енгізіліп, кездейсоқ таңдау бағдарламасы бойынша бөлінуі керек. Бір семестр үшін жалпытехникалық университтердегі студент-химиктердің орташа санын ескере жеке үй тапсырмасы материалында 250-260 нұсқа болуы ұсынылады. Тапсырмалар оқытушының өзіндік тәсілі бойынша әр тараудан кейін немесе семестр басында немесе әр апта соңында беріліп, оқытушы белгілеген уақытта  тапсырылып отыруы керек.
СӨЖ тапсырмаларына арналған жеке үй тапсырмаларындағы тапсырмалар мен олардың жауаптарына мысал:
1-тапсырма. Жеңіл және ауыр химиялық элементтерді атаңыз. Неліктен Жер бетінде жеңіл химиялық элементтер, ауыр элементтерге қарағанда көп? 
Жауабы: Химиялық элементтердің ауыр және жеңіл элементтерге жіктелуі олардың атомдық массасына байланысты. Химиялық элементтердің Жер шарындағы құрамы көптеген факторларға байланысты. Бұл жөнінде ақпарат Химиялық энциклопедияның Геохимия бөлімінде қарастырылады.
2-тапсырма. Сутегінің оттегінде жануы кезіндегі температура қандай және реакция жалыны қайда қолданылады?
Жауабы: Бұл үдеріс туралы ақпарат Б.В. Некрасовтың “Жалпы химия” еңбегінде толық жазылған.
3-тапсырма. Неліктен алтын құрғақ хлормен жіне сумен әрекеттеспей, сұйық хлормен әрекеттеседі? Сондықтан хлормен болат баллондарды толтыру үшін дұрыстап кептіреді. Хлорды кептіру үшін қандай заттарды қолдануға болады?
Жауабы: Сұйық хлор өзінен кұшті тотықтырғышқа ие (қандай?). Кептіргіш хлормен әрекеттеспей, сумен ғана әрекеттесуі қажет. 
Бұл мысалдардағы жауаптар СӨЖ тапсырмаларына арналған жеке үй тапсырмаларын орындау кезінде студенттерге өзіндік жұмыс жасауға бағыт беріп, қазығушылықты арттырып, әртүрлі ақпарат көздерінен ізденіс жасауға мүмкіндік береді.
Қорытынды. Осылайша, студенттердің өзіндік жұмысы олардың оқу үдерісіне деген қызығушылықтарын арттыратын бірден-бір маңызды фактор. Ол студенттердің логикалық ойлау қабілетінің дамуына, танымдық қасиеттерінің дамыу мен химиялық дайындықтың жоғары деңгейіне жеткізеді. Мақалада ұсынылған СӨЖ тапсырмаларының әдістемесі студенттердің білімді жады арқылы механикалық түрде құр жаттап алмай, олардың оқу материалымен жан-жақты жұмыс жасауна мүмкіндік береді.

